Avgerð frá 27.09.2001, j. nr. 20S01-0106
- frádráttur fyri hall við sølu av skipi 
- framflyting av halli
- fyrning
§ 33, stk. 5 í skattalógini
§ 8 rentuskattalógini

· Samandráttur: P/F E hevur tikið søluuppgerðina av M/S V við í skattaroknskapin fyri 1992. Sølan vísti hall, og hallið hevur felagið framflutt øll árini fram til 1998. T&S hevur boðað frá, at sølan av skipinum skal førast í roknskapin fyri 1991 og ikki 1992, sum felagið hevur gjørt. Hetta hevur við sær, at skattskylduga inntøkan hjá felagnum fyri 1997 verður hækkað við 2.933.830 kr. og fyri 1998 við 1.850.826 kr. Felagið kærdi avgerðina til kommunalu skattakærunevndina, sum staðfesti avgerðina hjá T&S. Avgerðin varð kærd til landsskattakærunevndina, sum staðfesti avgerðina hjá kommunalu skattakærunevndini. 

Landsskattakærunevndin viðgjørdi á fundi 27.09.01 kæru tygara frá 17.04.01 yvir avgerðina hjá Toll- og Skattstovu Føroya, øki frá 08.01.01 um at sýta tygum skattligan frádrátt uppá kr. 50.000 í skattaárinum 2000.

Landsskattakærunevndin samtykti at staðfesta avgerðina hjá Toll- og Skattstovu Føroya, øki.

Í málinum varð m.a. upplýst, at tygum síðani 1998 hava verið stýrimaður umborð á einum skipi í frálandavinnuni í Norðsjónum. Sambært upplýsingum frá skattamyndugleikunum, hevur Spf. B “bare-boat” leigað skipið (t.v.s. uttan manning) frá einum hálendskum felag og síðani “time-chartra” skipið til eitt útlendskt felag. Skipið er ikki formelt skrásett sum heimahoyrandi í Føroyum.

Sambært upplýsingum tygara fingu tygum í skattauppgerðunum fyri 1998 og 1999 ein skattligan frádrátt á kr. 50.000 um árið, men tá tygum í oktober 2000 søktu um sama frádráttin fyri skattaárið 2000, varð hetta noktað tygum við teirri grundgeving, at viðkomandi ásetingar í skattalógini vóru broyttar í apríl 2000.

Tygum kærdu hesa avgerð til kommunalu skattakærunevndina, men tá ongin avgerð varð tikin haðani innan 3 mánaðir, kærdu tygum avgerðina beinleiðis til Landsskattakærunevndina.

Viðmerkingar og avgerð hjá Landsskattakærunevnduni:
Landsskattakærunevndin viðmerkti, at inntil apríl 2000 ásetti § 2, stk. 1, litra j), 2. pkt. í skattalógini, at útlendskt skrásett skip, sum uttan manning (“bare boat”) verða leigað til føroyskt felag og nýtt til ferða og/ella farmaflutning, skulu javnmetast við føroyskt skrásett skip. Tá skipið, sum tygum sigldu við, hvørki varð nýtt til ferða- ella farmaflutning, var tað í skattligum høpi at meta sum eitt útlendskt skip eftir § 25b, stk. 1 í skattalógini, og tygum høvdu tískil rætt til skattligan frádrátt á kr. 50.000 jvb. § 33, nr. 13 í somu lóg.

Við løgtingslóg nr. 43 frá 24. mars 2000 fekk § 2, stk. 1, litra j), 2. pkt. í skattalógini hesa orðing:

“Skip, tó ikki fiskiskip, sum eru skrásett við heimstaði í Danmark, Grønlandi, ella øðrum landi, verða javnmett við skip, sum eru skrásett við heimstaði í Føroyum, um tey við ongari manning verða leigað av føroyskum reiðaravirki.”

Lógarbroytingin strikaði orðingina "til ferða og/ella farmaflutning”, t.v.s. at nú skuldi t.d. eisini eitt útlendskt skrásett skip, sum uttan manning var leigað til eitt føroyskt felag og nýtt sum stand-by/supply-skip í frálandavinnu, javnmetast við eitt føroyskt skrásett skip.

Nevnda lógarbroyting hevði m.a. ta skattligu avleiðing, at inntøka, sum áður var fevnd av § 25b, stk. 1 í skattalógini (ið gav 50.000 kr. í frádrátti), framyvir varð fevnd av § 25a, stk. 7 í skattalógini, ið sambært § 60, stk. 1, nr. 9 í somu lóg gevur rætt til 15% i frádrátti.

2 í broytingarlógini (løgtingslóg nr. 43 frá 24. mars 2000) ásetti gildiskomuna til dagin eftir, at lógin varð kunngjørd. Sama grein ásetti eisini, at tann lógarbroytingin, sum rakar tygara skattligu viðurskifti, fekk afturvirkandi gildi frá 1. januar 2000. Broytingarlógin varð lýst í Kunngerðarblaðnum A, 2000, hefti 7, sum varð útgivið tann 8. apríl 2000, og kom sostatt í gildi dagin eftir, t.v.s. tann 9. apríl 2000.

Tá umrødda lógarbroytingin sostatt fekk formelt gildi tann 9. apríl 2000 við afturvirkandi materiellum gildi frá 1. januar 2000, hevur lógarbroytingin gildi mótvegis tygum, soleiðis at tygum ikki hava rætt til skattligan frádrátt eftir § 25b, stk. 1 í skattalógini.

Landsskattakærunevndin avgjørdi tí at staðfesta avgerðina hjá Toll- og Skattstovu Føroya um at sýta tygum skattligan frádrátt á kr. 50.000 í skattaárinum 2000.

Til tygara kunnleika er hjálagt avrit av løgtingslóg nr. 43 frá 24 mars. 2000 um broyting í løgtingslóg um landsskatt og kommunuskatt.

Sambært § 25, stk. 5 í løgtingslóg um toll- og skattafyrisiting kunnu avgerðir hjá Landsskattakærunevndini leggjast fyri Føroya Rætt, men skal hetta verða gjørt innan 3 mánaðir frá móttøkuni av hesi fráboðan.”

